
				এই পাতাটির মুদ্রণ সংশোধন করা প্রয়োজন। 
O8 প্রায়শ্চিত্ত
তোমাদেরও সইবে । যেদিন থেকে জন্মেছি আমার এই গায়ে তিনি কত দুঃখই সইলেন– কত মার খেলেন, কত ধুলোই মাখলেন— হায় হায়—
কে বলেছে তোমায় বঁধু এত দুঃখ সইতে ? আপনি কেন এলে বধু
আমার বোঝা বইতে ?
প্রাণের বন্ধু, বুকের বন্ধু,
সুখের বন্ধু, দুখের বন্ধু, তোমায় দেব না দুখ, পাব না দুখ,
হেরব তোমার প্রসন্ন মুখ, আমি মুখে দুঃখে পারব বন্ধু
চিরানন্দে রইতে— তোমার সঙ্গে বিনা কথায়
মনের কথা কইতে ।
৩। বাবা, আমরা রাজাকে গিয়ে কী বলব ?
ধনঞ্জয় । বলব, আমরা খাজনা দেব না ।
৩। যদি শুধোয় ‘কেন দিবি নে ?
ধনঞ্জয়। বলব, ঘরের ছেলেমেয়েকে কাদিয়ে যদি তোমাকে টাকা দিই তা হলে আমাদের ঠাকুর কষ্ট পাবে। যে অন্নে প্রাণ বঁাচে সেই অন্নে ঠাকুরের ভোগ হয় ; তিনি যে প্রাণের ঠাকুর । তার বেশি যখন ঘরে থাকে তখন তোমাকে দিই— কিন্তু ঠাকুরকে ফাকি দিয়ে তোমাকে খাজনা দিতে পারব না ।
৪ । বাবা, এ কথা রাজা শুনবে না ।
ধনঞ্জয়। তবু শোনাতে হবে। রাজা হয়েছে বলেই কি সে এমন

